Munibe (Giencias Naturales-Natur Zientziak) * N2 58 (2010) * 47-71 * ISSN 0214-7688

Pagoeta (Gipuzkoa, Euskal Herria) Parke
Naturaleko trikopteroen larbak (insecta: trichopte-
ra). . zatia: espezieen aurretiko inbentarioa

The caddis larvae (insecta: trichoptera) from Pagoeta Natural Park
(Gipuzkoa, the Basque Country). Part I: preliminary list of species

LABURPENA

Pagoeta Parke Naturaleko (Gipuzkoa) eta bere Babeserako Zonalde Periferikoko erre-
ka nagusietako trikopteroen larbak (Insecta: Trichoptera) aztertu ditugu uraren ezau-
garri fisiko-kimikoekin batera. 2776 larba eta 285 pupa identifikatu ditugu, guztira
14 familiari, 28 generori eta 33 espezieri dagozkien 43 trikoptero taxon. Hauen artean
Hego Euskal Herrirako espezie baten aipu berria ematen da. Trikopteroen banaketa
espaziala itxuraz uraren gogortasunak eta behe-aldeetan ematen den kutsadura organi-
ko ahulak markatzen dute.

+ GAKO-HITZAK: Trichoptera, Pagoetako Parke Naturala, Euskal Herria, faunistika.

ABSTRACT

We have studied caddis larvae (Insecta: Trichoptera) fauna, as well as some physical-
chemical parameters of water in the main streams of Pagoeta Nature Reserve
(Gipuzkoa) and Peripheral Protection Zone. We have identified 2776 larvae and 285
pupae, and we present in total 43 caddis taxa, belonging to 14 families, 28 genera and
33 species. These include the first record of one species for the South Basque Country.
The distribution of caddisflies in the study area seems to be related to water hardness
and organic pollution in low reaches.

« Key worbps: Trichoptera, Pagoeta Nature Reserve, The Basque Country, faunistics.

RESUMEN

Hemos estudiado la fauna de larvas de tricopteros (Insecta: Trichoptera) de las regatas
principales del Parque Natural de Pagoeta (Gipuzkoa) y Zona Periférica de Proteccion,

asi como algunas caracteristicas fisico-quimicas de sus aguas. Hemos identificado 2776
larvas y 285 pupas, y presentamos un total de 43 taxones de tricopteros, pertenecientes
a 14 familias, 28 géneros y 33 especies. Una de esas especies es primera cita para Euskal
Herria Sur. Los factores que determinan la distribucion de tricopteros en el drea de estu-
dio parecen ser la dureza de las aguas y la contaminacion orgdnica en tramos bajos.

« PALABRAS CLAVE: Trichoptera, Parque Natural de Pagoeta, Pais Vasco, faunistica.

Yoo

SARRERA

Trichoptera ordenaren banaketa, biologia eta ekologiari buruz dugun ezaguera
gero eta zabalagoa da Iberiar Penintsula mailan, batik bat Dicamps (1967), TERRA
(1981) GaRcia DE JALON (1982), GONZALEZ et al. (1992), VIERA-LANERO (2000), Ruiz et
al. (2001), BoNaDA (2003), ZAMORA-MUNOZ y BONADA (2003), BONADA, ZAMORA-MUNOZ,
RIERADEVALL and PraT (2004), BOTOSANEANU & GONZALEZ (2006), VALLADOLID (2007),
BoNapa et al. (2008) eta beste askok egindako lanei esker.

Ezin dugu gauza bera esan Hego Euskal Herriari buruz. Bizkaian izan ezik,
lurralde honetan trikoptero-komunitateak aski ikertu baitira (BASAGUREN, 1990a,
1990b; BASAGUREN & ORIVE, 1989, 1991, 1993a, 1993b), baina Nafarroan, Gipuzkoan
eta Araban ikerlanak urriak dira. Izan ere, aipuak makroornogabe bentikoei buruz-
ko ikerketa orokorrei dagozkie (GONDAT eta ARLUZIAGA, 2007).

Gaur egun Trikopteroen larbek ur epikontinentalen kalitatearen adierazle beza-
la duten garrantzia ezaguna da (esate baterako BASAGUREN 1988, REsH, 1993, Moor
DE, 1999 eta DouEr, 2002). Ibaietako makroornogabeen artean, trikopteroak biga-
rren orden anitzena da (Dowgt, 2002), beraz larba hauek era askotariko erlazioak
dituzte ingurumen-baldintzekin. Ondorioz ibai-ekosistemen dinamika ezagutzeko
guztiz aproposak dira (Ruiz, 2000).

Lan honen helburua Pagoeta Parke Naturaleko erreka nagusien trikopteroen larben
komunitatea aztertzea da, intsektu talde honen ezagutza Gipuzkoan handitu dadin.

MATERIALA ETA METODOAK

Pagoeta Parke Naturaleko hiru errekarik garrantzitsuenetan banaturik 20 estazio
lagindu dira, iturburutik bokaleraino.

Hiru laginketa burutu dira, 2007ko udaberrian (UB), udan (UD) eta udazkenean
(U2). Erreken iturburuan datu osatuenak eskuratzearren, laginaldi bakoitzean goi-iba-
rreko puntuak aldatu egin ditugu, bi Granada erreka kasuan eta bana Etzainerrekan
eta Manterolan, horrela “a” puntuak udaberrikoak, “b” udakoak eta “d” udazkenekoak
izanik. Agorregi-1 (M-2) eta Agorregi-2 (M-3) lagintzeko garaian, puntu bat bezala
kontsideratu ditugu, 50 m-tara ibai ezberdinetan aurkitzen bait dira, eta beraz txan-
daka lagindu ditugu informazio erredundantea edo gainezkoa ekiditearren.

Ikerketa eremua

Pagoetako Parke Naturalak eta bere Babeserako Zonalde Periferikoak 2910 ha-
ko azalera hartzen dute, Aia, Zarautz eta Zestoa (Gipuzkoa) udalerrietako lurrak
hartzen dutelarik. Iparraldeko magaletan bi erreka dira nagusi: Oria arroaren
Manterola erreka eta Abendano arroaren Etzainerreka. Hegoaldetik berriz, Granada
erreka dago, zeinek Altzolaras bailara zeharkatuz, Aizarnazabal parean Urola ibaian
isurtzen dituen urak, (1. Irudia.). 1. Eranskinean laginketa-puntuen ezaugarriak eta
hauen kokaleku geografikoak adierazten dira besteak beste.

1. Trudia.- Tkerketa eremua eta laginketa-estazioak.

Figure 1.- Study area, showing the sampling sites.

Eremu honetan habitat ezberdin aurki daitezke, hala nola, basoak, belardiak,
landa-nukleo txikiak eta baso naturalak, besteak beste.

Urteko batezbesteko prezipitazioa 1600 mm-tik gorakoa da, Euskal Herriko plu-
biositate handienetarikoa duen zonaldea izanik.

Material geologikoei dagokienez, Iparraldeko sektorean Flysh Beltza (harearri
silizeoak eta lutita beltzak) eta Goi Kretazikoko Flysh-a (karearri haretsuak, tupak
eta harearri geruzatuak) azaleratzen dira. Hegoaldean berriz, karearri urgonianoak
dira aipagarri.

Laginketa fisiko-kimikoa

Parametro fisiko-kimikoak errekan neurtu genituen, tenperatura eta pH-a
HANNA HI9025 pH-metro baten bidez, eroankortasuna HANNA HI9033 kondukti-
bimetroarekin, gogortasuna berriz HANNA HI3812 Test Kit bolumetrikoarekin.
Bestalde, amonio, nitritoak eta nitratoak neurtzeko MERCK etxeko Test kolorimetri-
ko semikuantitatiboak (Ammonium-Test 1.08024.0001, Nitrit-Test 1.14658.0001,
Nitrat-Test 1.14658.0001) erabili genituen.

Laginketa biologikoa

Analisi biologikoak burutzeko makroornogabe bentikoen laginak hartu geni-
tuen, habitat lotiko, lentiko eta tartekoak laginduz.

Horretarako hondoko azalera jakin bat harrotzen genuen, baita harriak garbitu
ere eta kontrakorrontean makroornogabe bentiko, detritu, harritxoak, goroldioak,
algak etab. jasotzen genituen. Lagingailu gisa Nytal 250 pm-ko sare begia eta 0,1 m2-
ko azalera duen Surber sare bat erabiltzen genuen. Hiru edo lau Surber neurri (0,3-
0,4 m?) hartzen genituen lekuaren arabera.

Ur gutxi edo geldoetan, leku estu edo iturburuetan Kick sarea aukeratu genuen;
kasu hauetan 10-15 m-ko ibai luzera miatzen genuen, 15-20 bat minutuko lanetan.

Landan, laginak %5 formolarekin fixatu genituen. Laborategian berriz, trikopte-
roen banaketa, zenbatze eta identifikazioa burutu genituen, azken honetarako
Nikon SMZ-10 mikroskopio estereoskopiko bat erabiliz. Trikopteroak sailkatu ondo-
ren, %70 alkohol etilikoan gorde genituen. Identifikazio lanen lagungarri gisa,
2008ko udaberrian irteera osagarriak egin genituen zenbait lagin puntutara.

EMAITZAK ETA EZTABAIDA

I. Taulan neurtutako parametro fisiko-kimikoen emaitzak ageri dira.
Eroankortasunari dagokionez, lortutako balioak eta Gipuzkoako Kretazikoko kare-
harrizko zonakoak (ArLuziAGA y ArzaTe, 1984) bat datoz. Erreketako bukaerako

zatietan substratu geologikoari zor zaizkion balioak gainezartzen zaizkie baserrieta-
tik eta abeltzaintza-ustiategietatik etorritako isuri organiko txikiei. Zentzu honetan
G-5, E-4, M-4 eta M-6 laginketa-puntuetan amonioaren, nitritoen eta nitratoen balio-
ak aipagarriak dira. Halaber, udan eta Donpedrozuloko errekan (M-3) neurtutako
eroankortasunaren (735 pS/cm) eta gogortasunaren (360 mg/1) balioak azpimarratu
nahi ditugu. Antza denez, laginketa baino egun batzuk lehenago karezko isuri han-
diak egon ziren Aia herriko hirigunetik hurbil eraikitzen ari diren etxebizitzetatik.
Azkenik, gogortasunari dagokionez eta ur guztiak ur gogorrak bezala kontsidera
daitezke (De Zuang, 1990), G-1a eta arestian aipatutako M-3koak izan ezik.

Emaitza biologikoei dagokienez, ikerketa eremuan jasotako 43 taxonen zerren-
da aurkezten dugu, 14 familiari, 28 generori eta 33 espezieri dagozkielarik.
Horretarako 2276 larba (L) eta 285 pupa (P) identifikatu ditugu. Pupen kasuan
parentesien artean eskuratu diren hila adierazten dugu.

Trikopteroak lagin puntu guztietan jaso genituen M-1d (Giltzaiturri)-n izan ezik,
sorburutik oso gertu dagoelako eta lagintzeko zaila zelako.

Espezieen ekologiari eta banaketari buruz ematen ditugun notak Gonzalez et al.
(1992), Vieira-Lanero (2000), Bonada (2003), eta beste batzuen datuak eta gureak
kontrastatu ondorengo emaitzak dira.

Espezie kopururik handiena lortu duen familia Rhyacophilidae-rena izan da 6
espeziekin, eta ondoren Psychomyiidae eta Hydropsychidae 5 espeziekin.

Pagoeta Parke Naturaleko azalera nahiko txikia izanik, lortutako trikoptero espe-
zie kopurua erlatiboki azpimarragarria dela baieztatzen dugu.

ESPEZIEEN ZERRENDA

Familia RHYACOPHILIDAE Stephens, 1836
I1- Rhyacophila adjunta McLachlan, 1884
IKERTUTAKO MATERIALA: 21 L, 1 P(V)
Granada erreka: G-1a, G-3, G-4
Manterola erreka: M-2, M-3, M-5

Mendiko ibai eta erreketan bizi da, ur hotzetan, harrizko ibai-ohetan, facies loti-
koetan (Garcia DE JALON, 1982a). Kutsadura organikoarekiko sentikorra da,
beraz nekazaritzak eta abeltzaintza-ustiapenek sortutako minden eraginez, bizi
baldintzak jasangaitzak suertatzen zaizkio.

Iberiar Penintsulako espezie endemikoa da, bereziki ipar-erdialdean banatzen
da (VIEIRA-LANERO, 2000).

2- Rhyacophila eatoni McLachlan, 1879
IKERTUTAKO MATERIALA: 16 L, 4 P(VIID)
Granada erreka: G-1b, G-2a, G-3, G-4, G-6
Etzainerreka: E-2
Manterola erreka: M-1a, M-2, M-3, M-5

Ikerketa eremu honetan ongi banatuta dago. Mendiko erreka laiotzetan, ur las-
terretan, garbietan eta ondo oxigenatuetan (BASAGUREN & ORIVE, 1993a).
Gehienetan, erreken sorburutik nahiko gertu du bere bizilekua.

Iberiar Penintsulan eta Atlantiar Pirinioetan bizi da, 100 eta 1000 m-ko tartean.

3- Rhyacophila fasciata denticulata McLachlan, 1879
IKERTUTAKO MATERIALA: 3 L, 5 P(V)

Manterola erreka: M-2

Larba reofiloa da, uhar txikietan eta indar handiko korrontea duten desbideratze
kanaletan bizi da (DEspax,1928), Agorregi-lean burdinola martxan jartzen den
bakoitzean gertatzen den bezala. R. adjunta-ri eta R. eatoni-ri asoziaturik bizi
da, erreketako goi ibilguetan eta kutsatu gabeko uretan.

Europa eta Asiako hego-mendebaldean ongi banaturik dago (Bonapa, 2003).

4- Rhyacophila intermedia McLachlan, 1868
IKERTUTAKO MATERIALA: 2 L, 6 P(V)
Manterola erreka: M-1a, M-5

Espezie reofiloa da, mendiko erreken sorburuetatik gertu bizi da (700-1200 m)
(VIERA-LANERO, 2000). Gure kasuan eta Basagurenek (1990a) aditzera ematen
duen bezala, kota baxuagoetan ere aurki daiteke. Bautistak (1980) 150 m eta
2500 m-ko tartean kokatzen du, beti ere oso ondo oxigenatutako eta kutsatu
gabeko uretan.

Iberiar Penintsulako ipar-erdialdean banatzen da batez ere.

5- Rhyacophila martynovi Mosely, 1930
IKERTUTAKO MATERIALA: 15 L, 6 P(V,VIII, XI)
Granada erreka: G-3, G-4
Etzainerreka: E-2, E-3, E-4
Manterola erreka: M-4

Espezie estenoiko eta estenotopikoen artean dago (BASAGUREN & ORIVE, 1993a)
eta ikertutako hiru erreketako erdi-goi ibilguetan aurkitu dugu. Décampsek

(1965) goi Pirinioetan (1200-1700 m) jasotako larbak deskribatzen ditu lehen-
dabizikoz.

Iberiar Penintsulan eta Europan ongi banatzen da, baita Asiako iparraldean ere.

6- Rhyacophila relicta McLachlan, 1879
IKERTUTAKO MATERIALA: 17 L, 5 P(V,VIID)
Granada erreka: G-6

Nahiz eta autore batzuek espezie honek ezin duela kutsadura jasan kontsidera-
tu, Basaguren & Orive-k (1993a) eutrofia pixka bat duten ur produktiboetan bizi
diren trikopteroen komunitateko osatzaile moduan aipatzen dute. Zentzu hone-
tan, urtean zehar aurkitutako nitritoen eta nitratoen balio handienak Txiribogan
izan dira. Espezie euritermoa eta ubikista da.

Iberiar Penintsulako eta Pirinioetako espezie endemikoa da.

7- Rhyacophila sp. Pictet, 1834
IKERTUTAKO MATERIALA: 33 L
Granada erreka: G-1a, G-2a, G-4, G-6
Etzainerreka: E-2, E-3
Manterola erreka: M-3

Batzuetan ezinezkoa izan zaigu espezie mailara iristea, larba gazteen eta larbu-
len kasuan hain zuzen ere.

Familia. GLOSSOSOMATIDAE Wallengren, 1891
8- Glossosoma sp. Curtis, 1834
IKERTUTAKO MATERIALA: 1 L
Granada erreka: G-3

Granada errekako goi-ibarreko ibai-ohe harritsuetan aurkitu dugu. Material
eskasia dela eta espezie mailara identifikatzea ezinezkoa izan zaigu.

9- Agapetus fuscipes Curtis, 1834
IKERTUTAKO MATERIALA: 158 L, 168 P(V,VIII,XI)
Granada erreka: G-1a, G-2a, G-3, G4, G-5, G-6
Manterola erreka: M-1a

Neurri guztietako ibai iraunkorretan bizi da. Horren harira, Granada errekan
udaberrian lagindutako puntu guztietan aurkitu dugu eta inguru lentiko eta

sakontasun gutxikoa den Urbietako presan (G-5) jaso dugu larba kopuru han-
diena. Etzainerrekan berriz, ez da ageri.

Iberiar Penintsulan ongi banatuta dago (GoNzALez et al, 1992).

Familia HYDROPTILIDAE Stephens, 1836
10- Allotrichia pallicornis (Eaton, 1873)
IKERTUTAKO MATERIALA: 3 L, 2 P(V)
Granada erreka: G-2a
Etzainerreka: E-2, E-3

Allotrichia europar generotik ezagutzen den espezie bakarra da. Goi ibilguetan
bizi da, baita tartetan ere, espezie euritopika kontsideratzen delarik. Substratu
eta alga zuntzaire jaleak dira (GIUDICELLI et VAILLANT, 1967).

Europan, Iberiar Penintsulan eta Afrikako iparraldean ongi zabalduta dago.

11- Hydroptila sp. Dalman, 1819
IKERTUTAKO MATERIALA: 133 L, 40 P(V,VIIL,XI)
Granada erreka: G-6
Etzainerreka: E-4
Manterola erreka: M-3, M-4, M-6

Iberiar Penintsulan 31 espezie identifikatu dira (Gonzitez et al.,1992), baina 6
espezieren larbak bakarrik ezagutzen dira. Hiru erreketako lagin estazio baxue-
netan aurkitu ditugu. Nekazaritza-ustiapenek, baserriek, auzoek eta abarrek
sortzen duten kutsadura organiko ahula jasateko gai dira eta badirudi gainont-
zeko trikoptero larbak baino erresistenteagoak direla (Stroot, 1984), beraz,
eutrofiaren aldaketak neurtzeko adierazle onak dira.

12- Ithytrichia lamellaris Eaton, 1873
IKERTUTAKO MATERIALA: 32 L
Etzainerreka: E-2, E-3
Manterola erreka: M-2, M-5

Morettik (1983) ritron-potamon zonaldetan aurkitzen du, alegia, Granja Urteta
puntuan ematen diren antzeko baldintzetan. Espezie euritopika kontsideratzen
da.

Europan oso ongi zabalduta dago eta Iberiar Penintsulan ipar-herenera
mugatzen da (GoNzALEz et al., 1992).

13- Ptilocolepus granulatus (Pictet,1834)
IKERTUTAKO MATERIALA: 1 L
Manterola erreka: M-2

Chyloscypbus polyanthos eta Scapania undulata hepatiken hostoz elikatzen da
(ITo & HiGLER, 1993) eta mendiko sakontasun gutxiko erreketan bizi da, gorol-
dioz estalitako urjauzi txikitan (JACQUEMART et COINEAU, 1962). Aurkitu dugun ale
bakarra Agorregi-1 puntuan izan da, urperatutako goroldioen artean eta burdi-
nolak aldika isurtzen duen uraren eraginpean.

Europa erdialdean banatzen da (WIBERG-LARSEN et al., 1991). Iberiar Penintsulan
berriz, Ekialdeko Pirinioetan eta Catalunyan. Euskal Herrirako lehenengo aipua
da. Erabat berresteko, helduaren identifikazioa beharrezko deritzogu.

Familia. PHILOPOTAMIDAE Stephens, 1829
14- Philopotamus montanus (Donovan, 1813)
IKERTUTAKO MATERIALA: 487 L, 3 P(V)
Granada erreka: G-3, G-4,G-5.G-6
Etzainerreka: E-2, E-3, E-4
Mendietako errekatxoetako ritron eta hiporritron zalea da, ur lasterretan bizi da
eta maiz espezie estenoikoz eta estenotopikotaz osaturiko komunitateen par-
taide da (BASAGUREN & ORIVE, 1993a). Aipagarria iruditzen zaigu Manterola erre-
kan ez agertzea. Pish-en (1987) arabera, espezie honek ur garbiak behar ditu
eta Agorregitik behera kutsadura organikoa nabarmena da.

Europan eta Iberiar Penintsulan banaketa zabala du.

Familia HYDROPSYCHIDAE Curtis, 1835
15- Hydropsyche dinarica Marinkévic, 1979
IKERTUTAKO MATERIALA: 28 L
Granada erreka: G-3, G-4

Bloke handiak, harribilak eta legarra dauden zonaldetan bizi da (Casapo et al.,
1990). Espezie estenoikoa eta estenotopikoa da, eta Rhyacophila eatoni eta
Philopotamus montanus-ekin batera erreka batzuen goi ibilguko komunitateen
osatzailea da (BASAGUREN & ORIVE, 1993a).

Mendebaldeko Europan banatzen da eta Iberiar Penintsulan ongi hedatuta
dago, iparraldean batez ere.

16- Hydropsyche incognita Pitsch, 1993

17

18

IKERTUTAKO MATERIALA: 26 L

Granada erreka: G-4, G-5, G-6
Eutrofizazio ahula duten uretan bizi da, non algen hazkundea nabaria den,
Psychomyiia pusilla, Goera pilosa, Rhyacophila relicta, eta beste batzuekin
batera komunitateak osatuz (BASAGUREN & ORIVE, 1993a). Altzola auzotik
abeltzaintzan sortutako mindak ibaira jaurtitzen dira eta ondorioz, erreka tarte
honen ur kalitatea nabarmenki jaisten da.
Erdialdeko eta hego-mendebaldeko Europan banatzen da. Iberiar Penintsulan
ongi zabalduta dago.

Hydropsyche instabilis (Curtis, 1834)
IKERTUTAKO MATERIALA: 12 L

Granada erreka: G-1a, G-3, G-4

Etzainerreka: E-4
Erdi-pareko eroankortasunaren eta gogortasunaren baloreak dituzten ibai
zonaldeak nahiago ditu, pH tarte estuekin (BASAGUREN, 1990a). Vieira-Lanerok
(2000) goi ibarretako ur garbietan aurkitu ditu, substratu harritsuetan.

Hydropsyche siltalai-ekin batera bizitzea ohikoa da (HILDREW & MORGAN, 1974).
Udaberrian bakarrik aurkitu dugu.

Europan, Anatolian eta Iberiar Penintsulan ongi hedatuta dago.

Hydropsyche lobata McLachlan, 1884
IKERTUTAKO MATERIALA: 5L

Granada erreka: G-3, G-4
Erreketako erdi eta behe ibilguetan bizi da, non korrontea mantsotzen den eta
emaria handitzen den. Gure emaitzetan Hydropsyche dinarika-rekin asoziatuta
agertzen da, bi espezie hauen ingurune beharrak antzekoak direla aditzera
emanez. Hydropsyche lobata eta Hydropsyche dinarica ritroneko espezie tipi-
koak direla esaten duenik ere bada (VarLaporp et al. 2007).
Iberiar Penintsulako erdialdean eta mendebal-erdialdean bizi da, baita Afrikako
iparraldean ere.

19- Hydropsyche siltalai Dohler, 1963

IKERTUTAKO MATERIALA: 474 L, 7 P(V,VIII)
Granada erreka: G-1a, G-3, G-4, G-5, G-6
Etzainerreka: E-2, E-3, E-4
Manterola erreka: M-2, M-3, M-6

Eurioikoa da eta praktikoki erreka txikien tarte guztietan aurkitzen da, korron-
te azkarretan, ibai-ohe harritsuetan eta erdi pareko altitudetan (VIEIRA-LANERO,
2000). Kutsadura organikoarekiko eta eroankortasunarekiko sentikorra da
(Bonapa, 2003).

Europan eta Iberiar Penintsulan ongi zabalduta dago.

20- Hydropsyche sp. Pictet, 1834
IKERTUTAKO MATERIALA: 98 L
Granada erreka: G-3, G-4, G-6

Larbak ez dira bere heldutasunera iritsi, beraz ezinezkoa suertatu zaigu lagun
hauen identifikazioa.

Familia POLYCENTROPODIDAE Ulmer, 1903
21- Plectrocnemia geniculata McLachlan, 1871
IKERTUTAKO MATERIALA: 3 L
Granada erreka: G-2a, G-5

Polycentropodidae-en artean sekuentziazio garbi bat ematen da: P. conspersa
edo P. geniculata goi ibarretan eta P. flavomaculatus behekoetan banatzen dira
(EDINGTON & HILDREW, 1995).

Europa erdialdean eta hegoaldean nahiko ongi ordezkatuta dago, baita Afrikako
iparraldean ere.

22- Polycentropus flavomaculatus (Pictet,1834)
IKERTUTAKO MATERIALA: 50 L
Granada erreka: G-5, G-6
Manterola erreka: M-2, M-3

Espezie ubikuista da, zein erreken abiadura motel eta baxua duten zonaldetan
bizi den. Tenperatura altuak ondo jasaten ditu eta erlatiboki oxigeno kontzen-
trazio baxuetan bizitzeko gai da, uharka txiki eta behe aldeko erreka tartetan
gertatzen den bezala (VIEIRA-LANERO, 2000).

Europa eta Ipar Afrika osotik zabalduta dago, baita Iberiar Penintsulan ere.

23- Polycentropus Ringi McLachlan, 1881
IKERTUTAKO MATERIALA: 15 L
Etzainerreka: E-2

Manterola erreka: M-3

Erdi-pareko eta erreka txikietako goi eta erdi ibilguak nahiago ditu (DEcamps,
1967). Kutsadura organikoa berriz ez du ongi jasaten eta ondo oxigenaturiko
urak gurago ditu (VIEIRA-LANERO, 2000) aipatutako bi erreketan bezala.

Mendebaldeko Europan eta Ipar Afrikan zabaltzen da. Iberiar Penintsulan ongi
hedatuta dago.

Familia PSYCHOMYIIDAE Curtis, 1835
24- Lype reducta (Hagen, 1868)

IKERTUTAKO MATERIALA: 6 L
Etzainerreka: E-2, E-3
Manterola erreka: M-2, M-5

Ur garbiak nahiago ditu, ongi oxigenatuak eta tarteko tenperaturekin. Erdi-pare-
ko edo altitude baxuetan jaiotzen diren erreken goi ibilguetan bizi da, korron-
tearen abiadura motela edo baxua duten errekatxoetan (BASAGUREN, 1990a).

Europan, Ipar Afrikan eta Asia Txikian zabaltzen da. Iberiar Penintsulan bana-
keta puntuala da, ipar-erdialdera mugatzen delarik.

25- Metalype fragilis (Pictet, 1834)

26

IKERTUTAKO MATERIALA: 4 L

Granada erreka: G-4
Espezie honen larbak ur gogorrak dituzten ibaiekin asoziatzen dira. Zentzu
honetan, G-4n udaberrian neurtutako gogortasuna 186 mg/l-koa izan zen.
Europako mendebaldetik zabaltzen da. Iberiar Penintsulan hego eta ipar arroe-

tan aipatzen da. Gure aipuarekin Basagurenek (1990a) zehazten duen eremua
handiagotu egiten dugu.

Psychomyia pusilla (Fabricius, 1781)
IKERTUTAKO MATERIALA: 57 L, 2 P(VIID)
Granada erreka: G-1d, G-5, G-6

Familia honetan, Tinodes waeneri-kin batera, espezie ugarienak dira. Populazio
handienak apenas kutsaturiko erreken erdi eta behe ibilguetan bizi dira, non
korronteak nahiko motela izan behar duen (VielRA-LANERO, 2000). Uren minera-
lizazio handiko egoerak jasan ditzake, baita eutrofia eta algen ugaritze proze-
suak ere. Adibidez, udaran Txiribogan neurtutako eroankortasuna 410 pS/cm-
koa izan zen.

Europan, Ipar Afrikan eta Asiako hego-mendebaldean ongi banatzen da, baita
Iberiar Penintsulan ere.

27- Tinodes assimilis McLachlan, 1865
IKERTUTAKO MATERIALA: 1 L
Granada erreka: G-3
Giro higropetrikoei asoziaturik, erreketako goi ibarretan bizi da nagusiki, non
bere presentzia garrantzitsua izan daiteken (Hickin, 1967).

Europako erdialdetik eta mendebaldetik hedatzen da (Terra, 1981) eta Iberiar
Penintsulan ongi banatuta dago.

28- Tinodes sp. Curtis, 1834
IKERTUTAKO MATERIALA: 1 L
Granada erreka: G-2a

Osatu gabeko larba bat da, beraz ezin izan dugu identifikatu.

29- Tinodes waeneri (Linnaeus, 1758)
IKERTUTAKO MATERIALA: 70 L
Granada erreka: G-6
Etzainerreka: E-3, E-4
Manterola erreka: M-3, M-4
Espezie hau ibaien behe ibilguetan aurkitzen da. Eurioikoa kontsideratuta dago
eta erreka eutrofikoak habitatzen ditu (BASAGUREN & ORIVE, 1993a), ikertutako
hiru erreken kasu.

Europan ongi zabalduta dago eta Ipar Afrikan bizi da ere. Iberiar Penintsulan
hedakera zabala du. Gipuzkoan ezagutzen den aipu bakarra aspaldikoa da
(NavAs, 1921).

Familia BRACHYCENTRIDAE Ulmer, 1903
30- Micrasema moestum (Hagen, 1868)
IKERTUTAKO MATERIALA: 216 L, 7P(V)
Granada erreka: G-4, G-5, G-6
Manterola erreka: M-3

Korronte ona duten erreketan eta ibaietako ohe harritsuetan, askotan goroldioz
estalirik, bizi da (Gonzarez y CoBo, 2006). Bizkaian egindako ikerketen arabe-
ra, erdi-pareko produkzioa duten uretan bizi ohi da, non algen bilakaera ema-
ten den (BASAGUREN & ORIVE, 1993a). Substratu-harraskatzailea da eta erreketa-
ko ritroneko osatzaile garrantzitsu bat izatera heldu daiteke.

Iberiar Penintsulan ongi hedatuta dago, baita Europako hego-mendebaldean eta
Ipar Afrikan ere.



PAGOETA (GIPUZKOA, EUSKAL HERRIA) PARKE NATURALEKO TRIKOPTEROEN LARBAK
(INSECTA: TRICHOPTERA). 1. ZATIA: ESPEZIEEN AURRETIKO INBENTARIOA

Familia LEPIDOSTOMATIDAE Ulmer, 1903
31- Lepidostoma hirtum (Fabricius, 1775)
IKERTUTAKO MATERIALA: 305 L, 1P(XI)
Granada erreka: G-4, G-5,G-6
Etzainerreka: E-2, E-3, E-4
Manterola erreka: M-3, M-4, M-6

Kutsadura organikoarekiko sentikorra da eta ur garbiak eta ondo oxigenatuak
gustuko ditu (GONZzALEZ DEL TANAGO & GARCiA DE JALON, 1984). Badirudi espezie
hau elikatzen den begetalen detritusekin asoziatuta dagoela eta larben zorroak
eraikitzeko erabiltzen dituela. Horregatik zona basotsuetatik igarotzen diren
erreketetan ugariagoak izaten dira (VIEIRA-LANERO, 2000).

Europan eta Iberiar Penintsulan banakera zabala duen espeziea da.

Familia GOERIDAE Ulmer, 1903
32- Goera pilosa (Fabricius, 1775)
IKERTUTAKO MATERIALA: 38 L, 4P(XI)
Granada erreka: G-5,G-6
Etzainerreka: E-2
Manterola erreka: M-3

Erreketako erdi-behe zonaldetan bizi da, substratu harritsuetan eta ur erdi las-
terretan. Larba substratu-harraskatzailea da eta perifitonetaz elikatzen da
(GonzALEZ y COBO, 2000). Tkertutako eremuan ez da banakeraren arrazoi garbi-
rik sumatzen.

Europan eta Ipar Asian banatzen da. Iberiar Penintsulan berriz, ipar-erdialdean
hedatzen da.

33- Silo nigricornis (Pictet, 1834)
IKERTUTAKO MATERIALA: 3 L, 3P(V)
Granada erreka: G-1a, G-3, G-4, G-5
Manterola erreka: M-5

Substratu harritsuetan bizi da, ur erdi lasterretan eta emari handikoetan
(GRENIER, et al. 1969). Europako eskualde desberdinetan espezie krenofila eta
ritrofila kontsideratzen da (Dfcamps, 1968). Baita ere erdi-pareko produkzioa
duten uretan bizi ohi da, non algen bilakaera ona ematen den (BASAGUREN &
ORIVE, 1993a). Granada errekako luzerakako ardatzean ongi ordezkatuta dago.

Erdi eta hego Europan bizi da. Iberiar Penintsulan ipar-erdialdera mugatzen da.

34- Silo sp. Curtis, 1830

IKERTUTAKO MATERIALA: 1 L
Granada erreka: G-3

Heldu gabeko larba da eta ezinezkoa izan zaigu espeziera identifikatzea.

Familia LIMNEPHILIDAE Kolenati, 1848
35- Chaetopteryx villosa (Fabricius, 1798)

36

37

IKERTUTAKO MATERIALA: 88 L, 1P(XID)
Granada erreka: G-1b, G-5
Etzainerreka: E-2, E-3

Mendietako erreka txikietan aurkitzen da, ur garbietan eta uhertasun baxukoe-
tan. Normalki harrietan bizi da eta ibai landaredia dagoen zonaldetan ere.
Décampsek (1967) 2200 m-rainoko altitudeko erreketan aurkitu ohi du, ongi
oxigenaturiko eta elikagai gutxi duten uretan. Guk ikertutako eremuan, ez dugu
banakeraren patroi zehatzik aurkitu.

Europa guztian aurki daiteke. Iberiar Penintsulan iparraldeko zonaldera muga-
tzen da.

Drusus annulatus (Stephens, 1837)
IKERTUTAKO MATERTALA: 47 L
Granada erreka: G-1a, G-1d, G-3
Manterola erreka: M-5

Batez ere krenonean eta ritronean bizi da, ur garbietan eta ondo oxigenatuetan.
Alga epilitikoak harraskatuz elikatzen da (ViEra-LANERO, 2000). Ia beti, sorbu-
ruetatik gertu aurkitu izan dugu.

Europako erdialde eta mendebaldean aurkitzen da. Iberiar Penintsulan, berriz,
ipar-erdialdean.

Potamophylax sp. Wallengren, 1891
IKERTUTAKO MATERIALA: 37 L
Granada erreka: G-1d, G-2d, G-3
Manterola erreka: M-5

Ur garbietako erreketan eta errekatxoetan bizi da. Guk estudiatutako eremuan
goi-ibar zalea agertzen da eta iturburutik gertu bizi da. Detritusean aberatsak
diren zonaldeak gustuko ditu, non Fagus sylvatica hosto zatiak nagusitzen diren
(VIEIRA-LANERO, 2000).

Familia LEPTOCERIDAE Leach,1815
38- Ceraclea sp. Stephens, 1829
IKERTUTAKO MATERIALA: 1 L
Granada erreka: G-5

Genero honetako espezie asko ur gezetako belakiekin hertsiki lotuta bizi dira,
larba hauen elikagaia bihurtuz eta espikulak kutxatila eraikitzeko erabiltzen
dituztelarik. Ur geldoetan eta korronte txikikoetan bizi da eta hain zuzen, guk
aurkitutako ale bakarra Urbietako presa txikiko uretan jaso genuen.

39- Mystacides azurea (Linnaeus, 1761)
IKERTUTAKO MATERIALA: 25 L
Granada erreka: G-5,G-6
Manterola erreka: M-3, M-6

Lagindutako arroen artean, beti potamon zonaldetan aurkitu ohi dugu, hau da,
korronte ahula, substratu harritsua eta urperatutako landaredia egon daitezken
lekuetan (VIEIRA-LANERO, 2000). Ur eutrofikoetan bizi ohi da (GONZALEZ DEL
TANAGO v GARCIA DE JALON, 1984), gure kasuan bezala, eutrofia aztarna altuenak
dituzten puntuetan.

Europan ongi hedatzen da eta ohikoa da Iberiar Penintsulan.

40- Oecetis testacea (Curtis, 1834)
IKERTUTAKO MATERIALA: 13 L
Granada erreka: G-5,G-6

Erreketako erdi eta behe ibilguetan aurkitzen diren uretako landareei lotuta bizi
da, beti ere, altitude baxuetako erreketan eta ur korronte-abiadura eskasekoe-
tan (VIEIRA-LANERO, 2000), Granada errekako behe aldean bezala.

Europan ongi zabalduta dago eta Iberiar Penintsulan mendebalde-erdian
aipatzen da.

Familia. ODONTOCERIDAE Wallengren,1891
41- Odontocerum albicorne (Scopoli, 1763)
IKERTUTAKO MATERIALA: 42 L, 11P(V,VIII,XI)
Granada erreka: G-1a, G-3, G-6
Etzainerreka: E-1b, E-2, E-3

Manterola erreka: M-5

Espezie hau euritopikoa da. Goi, erdi eta behe ibilguetan aurkitu dugu, subs-
tratu harritsuetan, ur hotz eta ondo oxigenatuetan. Viera-Laneroren (2000) ara-
bera, tenperatura altuak, uhertasuna eta gai kutsakorrak dira besteak beste,
espezie honen banakeara mugatzen duten faktoreak. Larba orojalea da.

Europan oso ongi hedatuta dago. Iberiar Penintsulan ipar-erdialdean kokatzen
da.

Familia SERICOSTOMATIDAE Stephens, 1836

Vieira-Laneroren (2000) irizpideak jarraituz, lortutako Sericostomatidae-en materiala
2 generotan banatu ditugu, Schizopelex eta Sericostoma hain zuzen ere.

42- Schizopelex sp. McLachlan, 1876
IKERTUTAKO MATERIALA: 43 L, 4P(V, VIII))
Granada erreka: G-4, G-5, G-6
Etzainerreka: E-2

Erreka txikietan aurkitu ditugu, erdi pareko emaria duten ibaietan (Ruiz GARCIA,
2000). Batzuetan multzoetan agertzen dira harri azpietan. Granada errekako
erdialdetik behera duen presentzia azpimarragarria da.

43- Sericostoma sp. Latreille, 1825
IKERTUTAKO MATERIALA: 80 L, 4P(V, XI)
Granada erreka: G-1a, G-3, G-4, G-5, G-6
Etzainerreka: E-2, E-3
Manterola erreka: M-1a, M-3

Sericostoma generoko espezieen larbak desberdintzeko eta identifikatzeko zail-
tasunak izan ditugu. Metodo metamorfikoa eta helduen hazkuntza laborategian
beharrezkoa deritzogu espezieak diskriminatu ahal izateko.

ESKER ONA

EHU/UPVko Landare Biologia eta Ekologia Saileko kidea den Ana Basagureni
eskuzabaltasun osoz eskaini digun laguntzagatik, batik bat larba batzuk identifikat-
zeko garaian eta, bestalde, EHU/UPVko Matematikaren eta Zientzia Esperimentalen
Didaktika Saileko kidea den Joxan Goienetxeari, lan honetan euskara arloan egin
duen ekarpenarengatik. Azkenik, referee edo zuzentzaile anonimo izan direnei, arti-
kulu honen hobekuntzarako egin duten iradokizunengatik.

